
 

Հանրապետական մանկավարժահոգեբանական կենտրոն  

 

«Հանրակրթական դպրոցների ուսուցիչների և ուսուցչի 

օգնականների դասավանդման հմտությունների զարգացման 

ապահովում» ծրագիր 

 

ՀԵՏԱԶՈՏԱԿԱՆ ԱՇԽԱՏԱՆՔ 

 
Դպրոց՝ Կ. Մարդանյանի անվան թիվ 3 հիմնական  

Թեմա՝ Կարողունակությունների զարգացումը առարկայի 

դասավանդման ընթացքում 

Վերապատրաստող, մենթոր՝ Է. Քոսակյան  

Ուսուցիչ՝ Լ. Ասլանյան      

 

 

 

 

 

 

 

Երևան 2023



 

                               Բովանդակություն 

Ներածություն․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․3 

Գլուխ 1․ Կարողունակություններ․ ընդհանուր բնութագիր։․․․․․․․․․․․․․․․․․․․․․․․․․․․․․․․․․․․․5 

1․1Կարողունակություն (կոմպետենցիա) հասկացությունը։․․․․․․․․․․․․․․․․․․․․․․․․․․․․․․․․․․5 

1․2Հանրակրթության պետական չափորոշչով սահմանված 

 Կարողունակությունները։ ․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․7 

1․3Կարողունակությունների ձևավորման մեթոդական երաշխավորություններ։․․․․․11 

1․4Կարողունակությունները որպես հանրակրթության նոր չափորոշչի 

հենասյուներ։․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․11 

Գլուխ 2․ Սովորողի  ստեղծագործական  ունակությունների  զարգացումը ֆիզիկա 

առարկաների դասավանդման ընթացքում։……………………….․․․․․․․․․․․․․․․․․․․․․․․․․․13 

Եզրակացություն……………………………………………………………….․․․․․․․․․․․․․․․.17 

Առաջարկություն………………………………………………………………․․․․․․․․․․․․․․․.18 

Գրականություն…………………………………………………………………․․․․․․․․․․․․․․․19



3 
 

 

                                        Ներածություն 

                                                                          

Երեխան    ունի    իր    առանձահատուկ  

տեսնելու, մտածելու և զգալու ունակությունները:  

Չկա      ավելի      հիմար      բան,      քան      փորձել  

փոխարինել    դրանք    մեր    ունակություններով: 

                                      Ժ. Ժ. Ռուսո 

          Թերևս մեծ մտածողը չէր սխալվում այն հարցում, որ պարտադրանքը, սեփական 

կարծիքի   ու   գաղափարի   հարկադրումը   որևէ   դրական   արդյունք   չի   ունենալու, 

մասնավորապես     եթե     խնդրո    առարկան     մատաղ     սերնդի     կրթությունն     ու 

դաստիարակությունն է:  

          Ելնելով  այն հանգամանքից, որ կրթական հաստատությունը սովորողին պետք է 

ապահովի ոչ միայն գիտելիքներով, այլև այս կամ այն երևույթի մասին գործնականում 

ինքնուրույն   վերլուծություններ   և   եզրահանգումներ  կատարելու  փորձառությամբ, 

անհրաժեշտություն   է   առաջանում    ուսումնառության   ընթացքում    հաշվի   առնել 

սովորողների՝ որպես ապագա մասնագետների, կարողունակությունները 

ձևավորման գործընթացը ևս: Կարողունակությունները, որպես անձի գիտելիքների, 

կարողությունների, հմտությունների, գործունեության ձևերի փոխկապակցված 

համախումբ, ձևավորվում են ուսումնական գործընթացներում, տարբեր 

առարկաների տիրապետման շնորհիվ և ծառայում են ապագա արդյունավետ 

գործունեության իրականացմանը: 

          Ասվածից կարող ենք եզրահանգել, որ սովորողի մոտ ինքնուրույն գործելու, 

որոշումներ կայացնելու, նախաձեռնողական վարք ձևավերելու համար առաջնային 

նախապայմաններ են հանդիսանում ուսումնական գործընթացի ժամանակ 

հնարավորություններ ստեղծել, որպեսզի սովորողը հնարավորություն ունենա 

որոշում կայացնելու, այս կամ այն խնդրի վերաբերյալ պատասխանատվության 

գիտակցում ձևավորելու, աստիճանաբար ձգտի կայացման ու ձեռքբերումների: 

Անշուշտ, այս ամենի համար առաջին հերթին կարևոր է, որ սովորողը ուսումնական 

գործընթացից կարողանա ստանա առավելագույնը:  

         Արդի կրթական բարեփոխումների շրջանում մեծապես կարևորվում է կրթության 

առաջնային շահակիցների` սովորողների դերը դասի ընթացքի ժամանակ: 

Աշակերտակենտրոն ուսուցումը մեծապես վերարաձևակերպում է սովորողի 

մասնակցությունը բուն դասի ընթացքին` տալով նրան հետազոտելու, պրպտելու, 4 

սովորեցնելով սովորելու, նախագծելու, քննադատելու հնարավորություն: Ստացվում 

է, որ սովորողը, պասիվ դաշտից ակտիվ դաշտ գալով, դառնում է էլ ավելի 

ինքնուրույն, նախաձեռնող, փորձում է ստեղծագործաբար մտածել ու գործել` 

արդյունքում ամբարելով գիտելիքների, հմտությունների ու կարողությունների կայուն 

պաշար:  

         Այսպիսով, կարծում ենք, որ սովորողի համար կարմիր գծերը ջնջելով, նորագույն 

մեթոդներով հագեցած ու տեխնոլոգիապես հագեցած դասեր իրականացնելով` 

ուսուցիչը հեշտությամբ կարող է հասնել կրթության պետական չափորոշչով 

սահմանված վերջնարդյունքներին` խթանելով սովորողների ինքնուրույն գործելուն, 

նախաձեռնող ու նորարար լինելուն և ստեղծագործաբար գործելուն: Այս 

ունակությունների զարգացումը կարելի է իրականացնել նաև բնագիտական        

առարկաների`մասնավորապես ֆիզիկայի դասավանդման շրջանակներում:            

          Հետազոտության թեմայի արդիականությունը: Թեմայի արդիականությունը 

պայմանավորված է ուսուցիչի կողմից սովորողի ինքնուրույն մտածելու, 

կշռադատելու, որպես նախաձեռնող հանդես գալու, ստեղծագործական մտածելու 

կարողունակությունների զարգացման անհրաժեշտությունից` հաշվի առնելով այն 

հանգամանքը, որ այդ ունակությունները մերօրյա իրականության շարժիչ ուժն են 

հանդիսանում: 

          Հետազոտության նպատակն է ուսումնասիրել կարողունակությունների 

զարգացումը առարկայի դասավանդման ընթացքում։ 

         Հետազոտության խնդիրն են ՝ 

1․ Ուսումնասիրել առարկայի դասավանդման ընթացքում կարողունակությունների 

զարգացման մասին առկա տեսական նյութերը։ 

2․<<Ֆիզիկա>> առարկայի շրջանակներում գործնականում կիրառել ընտրված 

ուսուցման ձևեր ու մեթոդներ՝ առարկայի դասաժամին սովորողի 

կարողունակությունների զարգացմանը նպաստելու համար։ 

3․Կատարել ամփոփում և արդյունքների վերլուծություն, կազմել եզրակացություն։ 

        Հետազոտության վարկած՝ 

Մենք կարծում ենք, որ առարկայի դասավանդման ընթացքում խիստ պարտադիր է 

կարողունակությունների զարգացումը։ 

Հետազոտության մեթոդներն են՝ մտագրոհ, ինքնուրույն աշխատանք տեքստով, 

խմբային աշխատանք, ցուցադրում, հետազոտություն: 

  Հետազոտության ընտրանք՝ 5-9-րդ դասարանի աշակերտներ: 

Գլուխ 1․ Կարողունակություններ․ ընդհանուր բնութագիր։ 

1․1Կարողունակություն (կոմպետենցիա) հասկացությունը։ 

  

 

 

 

 

 

 

 

 

 
 

 

 
 

  

 

 

 

 

 

 
 

 

 

 

Մի քիչ պատմություն 
 

• «Կոմպետենցիա (կարողունակություն)» եզրույթը մանկավարժական 

գրականության մեջ սկսել է շրջանառվել անցած դարի 70-80-ական 

թվականներից, երբ արևմտյան երկրներում և ԱՄՆ-ում սկսեցին լրջորեն 

քննադատել կրթության նպատակներն ու բովանդակության ձևավորման 

մոտեցումները: Արագ փոփոխվող կյանքը, գիտության և տեխնիկայի շարու-

նակական աճը մասնագետներից պահանջում էին աշխատանքային շուկային 

արագ հարմարվելու ճկունություն:  

• Ամերիկյան հետազոտողները պարզեցին, որ շատ հաճախ մարդկանց ինտե-

լեկտի բարձր աստիճանը մասնագիտական գործունեության ժամանակ մնում 

է չիրացված: Այդ ժամանակներում լայն տարածված IQ թեստերը, որոնցով 

չափում էին մարդու իմացական մակարդակը, չէին երաշխավորում նրա 

մասնագիտական հաջող գործունեությունը: Թեստը տալիս էր բարձր 

արդյունք, մինչդեռ իրական կյանքում մարդը ցածր արդյունավետությամբ էր 

աշխատում: 

• Ամերիկացի հետազոտողները կատարեցին բարձր արդյունավետության հասած 

մարդկանց վարքի և գործունեության ուսումնասիրություններ և արդյունքում 

ձևակերպեցին նրանց ընդհանրությունները միավորող որակների համալիր մի 

խումբ, որն անվանեցին կոմպետենցիա:  
 

• Նույն թվականներին բարձրորակ մասնագետների կարիքը անգլիացիներին ևս 

ստիպեց մասնագիտական կրթության բարեփոխումներ իրականացնել: Նրանք 

փորձեցին մշակել յուրաքանչյուր մասնագիտության համար որակավորումների 

կոնկրետ պահանջներ, որոնք էլ ներկայացվեցին որպես կոմպետենցիաներ:  

Այսպիսով, «Կոմպետենցիա» եզրույթը կրթության մեջ 

ներմուծվել է բնութագրելու մարդուն անհրաժեշտ այն 

որակների համախումբը, որն ապահովում է նրա գործու-

նեության արդյունավետությունը մասնագիտական կամ 

այլ ոլորտներում: 

Ընդհանուր առմամբ դրա տակ հասկանում են գիտելիք-

ների, հմտությունների, դիրքորոշումների և արժեքների 

համակարգ, որը թույլ է տալիս այս կամ այն ոլորտում 

հաջողությամբ լուծելու որոշակի խնդիրներ:  

Կոմպետենցիան չի կարելի համարել վերջնականորեն 

ձևավորված որևէ արդյունք: Վերջինս շարունակական 

գործընթաց է, որի ժամանակ նշված որակներն անընդ-

հատ կարող են կատարելագործվել: Դրանց ձևավորումը 

սկսում է դպրոցից և շարունակվում է ամբողջ կյանքի 

ընթացքում: 

1․2Հանրակրթության պետական չափորոշչով սահմանված 

կարողունակությունները ։ 

 2021 թվականին ՀՀ կառավարության կողմից հաստատված Հանրակրթության 

պետական չափորոշչով սահմանվել են միջնակարգ կրթության հետևյալ 

ութ  կարողունակությունները.  

1) լեզվական գրագիտություն և կարողունակություն,  

2) սովորել սովորելու կարողունակություն,  

3) ինքնաճանաչողական և սոցիալական կարողունակություն,  

4) ժողովրդավարական և քաղաքացիական կարողունակություն,  

5) թվային և մեդիա կարողունակություն,  

6) մշակութային կարողունակություն,  

7) մաթեմատիկական և գիտատեխնիկական կարողունակություն,  

8) տնտեսական կարողունակություն: 

1.Լեզվական կարողունակություն և գրագիտություն 

Սովորողները տիրապետում են հայոց լեզվին, գրավոր և բանավոր կերպով գրագետ 

հաղորդակցվում են մայրենի լեզվով և այլ օտար լեզուներով` ըստ լեզվական 

կանոնների և իրավիճակների: Նրանք կիրառում են լեզուն` որպես ուսումնառության 

և հասարակական կյանքին մասնակցության համապիտանի գործիք: Ընդհանուր 

գրագիտությունը կազմում է սովորելու և լեզվական հաղորդակցության հիմքը, որի 

հիման վրա կարող են ձևավորվել գրագիտության մյուս ձևերը (քաղաքացիական, 

բնապահպանական, տնտեսական, ֆինանսական, իրավական, առողջապահական, 

գիտատեխնիկական, թվային և այլն): Սովորողներն ընդունակ են բանավոր և գրավոր 

ձևերով ճանաչել, ըմբռնել, արտահայտել, ստեղծել և մեկնաբանել տարբեր 

հայեցակարգեր, փաստեր և կարծիքներ՝ օգտագործելով տարբեր առարկաներին և 

իրավիճակներին առնչվող տեսողական, ձայնային և թվային նյութեր: 

2. Սովորել սովորելու կարողունակություն 

Սովորողներն ինքնուրույն և մյուսների հետ համատեղ արդյունավետ սովորում և 

աշխատում են կյանքի տարբեր իրավիճակներում։ Նրանք ճանաչում են իմացածի և 

չիմացածի սահմանները: Սովորողները ինքնակազմակերպվում են և ձևավորում են 

ժամանակի արդյունավետ կառավարման հմտություն։ Նրանք կարողանում են 

գնահատել սեփական և մյուսների ֆիզիկական ու հոգեբանական 

հնարավորությունները, սովորում են աշխատել ծանրաբեռնվածության 

պայմաններում։ Սովորելու ընթացքում աշակերտները ձևավորում են 

իրողությունները քննադատաբար և բազմակողմանի ուսումնասիրելու, վերլուծելու, 

ինչպես նաև ստեղծագործական ու նորարար մոտեցումներ կիրառելու 

ունակություններ: Սովորողները ձևավորում են համակարգային և ինտեգրված 

մտածողություն: 

3. Ինքնաճանաչողական և սոցիալական կարողունակություն 

Սովորողներն ընդունակ են ինքնանդրադարձման և ինքնակազմակերպման միջոցով 

ձգտել ինքնաճանաչման: Նրանք ձևավորում են վստահություն սեփական ուժերի և 

կյանքի հանդեպ և հաջողությամբ կառավարում են սեփական ժամանակը, 

գիտելիքներն ու հմտությունները, կարողանում են ցուցաբերել մասնագիտական 

կողմնորոշում : Սովորողները դրսևորում են հարգանք, ազնվություն և 

պատասխանատվություն ինչպես սեփական անձի, այնպես էլ այլոց հանդեպ՝ անկախ 

տարիքից, սեռից, ազգությունից, բարեկեցության աստիճանից, արտաքին տեսքից, 

ընդունակություններից, մասնագիտությունից, համոզմունքներից և այլ 

առանձնահատկություններից: Նրանք սոցիալական հարաբերություններում գործում 

են կառուցողական և համերաշխ, դրսևորում են ընկերակցելու ունակություն և 

կոնֆլիկտների խաղաղ և համագործակցային կարգավորման հմտություններ։ Տարբեր 

մշակույթների, կրոնների, աշխարհայացքների և կյանքի կազմակերպման 

անհատական պատկերացումների հետ առնչվելու արդյունքում սովորողներն 

ընդունակ են ճանաչել դրանց տարբերությունները: 

4. Ժողովրդավարական և քաղաքացիական կարողունակություն 

Սովորողները նպաստում են ժողովրդավարության, ազատության, սոցիալական 

արդարության և օրենքի գերակայության վրա հենվող հասարակության զարգացմանը։ 

Նրանք ճանաչողության միջոցով ձևավորում են սեր հայրենիքի նկատմամբ, 

գիտակցում են ՀՀ Սահմանադրությունից բխող ազգային, պետական, հասարակական 

շահերն ու առաջնահերթությունները տարածաշրջանային և համաշխարհային 

մակարդակներում: Սովորողները արժևորում են մարդու կյանքն ու 

արժանապատվությունը, կարևորում են սեփական քաղաքացիական պարտքը, 

քաղաքացիական մասնակցության մշակույթը՝ որպես ժողովրդավարության 

կենսունակության հիմք: Նրանք ճանաչում են հասարակության կյանքի մշակութային, 

պետաիրավական և տնտեսական ոլորտներն ու համակողմանի վերլուծում դրանք, 

ցուցաբերում են նախաձեռնողականություն, ինքնուրույն որոշումներ կայացնելու, 

դրանք իրագործելու ունակություն և հետևանքների համար պատասխանատու 

լինելու պատրաստակամություն: 

5. Թվային և մեդիա կարողունակություն 

Սովորողներն ունեն տեղեկատվական հոսքի մեջ կողմնորոշվելու հմտություն և 

մեդիագրագիտություն, ընդունակ են կառավարել մեդիայի սպառումը և թվային 

մեդիայի օգտագործման հնարավորությունների կողքին գիտակցում են նաև դրա հետ 

կապված ռիսկերը։ Նրանք ձևավորում են ժամանակակից տեխնոլոգիաների և 

զարգացման միտումների վերաբերյալ գիտելիք և դրա կիրառման հմտություններ, 

գնահատում են մեդիայի ազդեցությունը սեփական և այլոց արժեքային 

պատկերացումների, դիրքորոշումների և գործողությունների վրա։ Սովորողները 

կարողանում են սեփական ուժերով ստեղծել մեդիա արտադրանք։ 

6.  Մշակութային  կարողունակություն 

Սովորողները ճանաչում են հայ մշակույթն ու մարդկային քաղաքակրթությունների 

մշակութային բաղադրիչները՝ որպես մարդկային զգացմունքների և 

գործողությունների կողմնորոշիչներ։ Նրանք արժևորում են սեփական ինքնությունը, 

ընտանիքի, համայնքի և պետության դերը, ունեն Հայաստանի աշխարհագրության, 

հասարակական-քաղաքական համակարգի և պատմության հիմնարար իմացություն: 

Աշակերտները ձևավորում են սեփական նախասիրություններ ազգային և 

համաշխարհային մշակութային ժամանակաշրջանների ուսումնասիրության 

ընթացքում։ Նրանք ի վիճակի են զարգացնել սեփական մշակութային ու 

գեղագիտական պատկերացումները՝ արժևորելով հոգևոր և նյութական 

ժառանգությունն ու մշակութային բազմազանությունը, ճանաչելով հայ և 

համաշխարհային գրականությունն ու արվեստը և ձևավորելով մշակութային 

գրագիտություն և ճաշակ: 

7. Մաթեմատիկական և գիտատեխնիկական կարողունակություն 

Սովորողներն առօրյա կյանքում օգտագործում են մաթեմատիկական մտածողություն՝ 

բնության, հասարակության, մշակույթի և աշխատանքային ոլորտի երևույթները 

ճանաչելու և դրանք մաթեմատիկական կառուցվածքների, բանաձևերի, մոդելների, 

կորերի, աղյուսակների միջոցով հասկանալու համար։ Աշակերտները դիտում, 

նկարագրում, ճանաչում և բացատրում են բնագիտական երևույթները, ձեռքբերված 

իմացության հիման վրա անում են եզրահանգումներ և ստուգում ապացույցները։ 

Նրանք ընկալում են բնագիտական մտածողության և աշխատանքի, ինչպես նաև 

տեխնիկական առաջընթացի միջև եղած փոխադարձ կապը։ Աշակերտներն ընկալում 

են տեխնոլոգիական գիտելիքի կիրառման հնարավորությունները մարդու 

պահանջմունքների համատեքստում, ճանաչում են մարդու գործունեության 

արդյունքում ի հայտ եկող փոփոխություններն ու սեփական 

պատասխանատվությունը: 

8. Տնտեսական կարողունակություն 

Աշակերտները համարժեք վերլուծում և գնահատում են մասնավոր 

ձեռնարկատիրության, ժողովրդական տնտեսության և համաշխարհային 

տնտեսական մակարդակներում տեղի ունեցող տնտեսական գործընթացները։ Նրանք 

հասկանում են հասարակության, տնտեսության և քաղաքականության միջև եղած 

փոխազդեցությունները և արժևորում են առողջ ու անվտանգ կենսակերպը։ 

Աշակերտներն ընկալում են տնտեսական և հասարակական կարգերն ու ճանաչում 

են բնության և հասարակության փոխազդեցությունները, ինչպես նաև կայուն 

զարգացման ու շրջակա միջավայրի պահպանության գործում սեփական դերն ու 

պատասխանատվությունը: 

ԺՈՂՈՎՐԱՎԱՐԱԿԱՆ ՄՇԱԿՈՒՅԹԻ ԿՈՄՊԵՏԵՆՑԻԱՆԵՐ  (CDC) 

Այս փաստաթղթում կոմպետենցիան սահմանվում է որպես համապատասխան 

արժեքների, վերաբերմունքի, հմտությունների և գիտելիքների փոխկապակցված 

ամբողջություն, որն անհրաժեշտ է դրսևորել արդյունավետ արձագանքելու այն պա-

հանջներին, մարտահրավերներին և հնարավորություններին, որոնք առկա են ժողո-

վրդավարական և միջմշակութային իրավիճակներում:  

«Ժողովրդավարական մշակույթի կոմպետենցիաներ» մոդելի մեջ ներառված են 20 

կոմպետենցիաներ:  

ԺՈՂՈՎՐԴԱՎԱՐԱԿԱՆ ՄՇԱԿՈՒՅԹԻ 20  

ԿՈՄՊԵՏԵՆՑԻԱՆԵՐԸ 

 

 

 

 

 

 

 

 

 

 

 

 

 

 

 

 

 

 

 

Արժեքներ 

1) Արժևորել մարդկային արժանապատվությունը և մարդու իրավունքները 

2) Արժևորել մշակութային բազմազանությունը 

3) Արժևորել ժողովրդավարությունը, արդարադատությունը, արդարությունը, հավա-

սարությունը և օրենքի գերակայություն 

Վերաբերմունք 

4) Անկանխակալ մոտեցում այլ մշակույթների, համոզմունքների, աշխարհայացքների և 

սովորույթների նկատմամբ  

5) Հարգանք 

6) Քաղաքացիական մտածողություն 

7) Պատասխանատվություն 

8) Ինքնակառավարման արդյունավետություն 

9) Հանդուրժողականություն անորոշ իրավիճակների նկատմամբ 

Հմտություններ 

10) Ինքնուրույն ուսումնառության հմտություններ 

11) Վերլուծական և քննադատական մտածողության հմտություններ 

12) Լսելու և դիտարկելու հմտություններ 

13) Կարեկցանք 

14) Ճկունություն և հարմարվողականություն 

15) Լեզվական, հաղորդակցական և բազմալեզու հմտություններ 

16) Համագործակցելու հմտություններ 

17) Հակամարտությունների կարգավորման հմտություններ 

1․3Կարողունակությունների ձևավորման մեթոդական 

երաշխավորություններ։ 

Կարողունակությունները ձևավորվում են ուսումնական գործունեության 

տարատեսակ ձևերի, ուսուցման փոխներգործուն մեթոդների և տեխնոլոգիաների 

կիրառման արդյունքում: Առավել արդյունավետ կարող են լինել ուսումնական 

գործունեության այնպիսի ձևերը, ինչպիսիք են՝ նախագծային աշխատանքը, 

հետազոտությունը, բանավեճը, ուսումնական ֆիլմերի դիտումը և քննարկումը, 

էքսկուրսիաները, սեմինարները, դպրոցական գիտաժողովները, ներկայացումները և 

այլն:   

Բացի այն ամենից, ինչ յուրաքանչյուր ուսուցիչ կարող է անել կոնկրետ 

առարկայական ծրագրի շրջանակներում՝ մի քանի առարկաների ուսուցիչների 

համագործակցությունը կարող է հանգեցնել կոմպետենցիաների զարգացման 

արժեքավոր և արդյունավետ լրացուցիչ արդյունքների։ Այսպիսի 

համագործակցությունը կարող է տեղ գտնել ինչպես նույն դասարանի, այնպես էլ 

տարբեր դասարանների հետ աշխատող ուսուցիչների միջև:  

Նույն դասարանի հետ աշխատող տարբեր առարկաների ուսուցիչները կարող են 

դասի պլանը կազմել այնպես, որ, համագործակցելով և փոխլրացնելով միմյանց, 

առավելագույնս նպաստեն այս կամ այն կարողունակության ձևավորմանը: Դրա 

արդյունքում դասարանը բոլոր առումներով աստիճանական առաջընթաց կունենա, 

իսկ ուսուցիչները կխուսափեն մասնակի համընկնումներից և կրկնություններից։ 

Ուսուցիչները կարող են միասին պլանավորել նախագծային ուսումնառության 

աշխատանքներ կամ այնպիսի փոխհատվող թեմաներ, ինչպիսիք են, օրինակ, 

մարդու իրավունքները, կայուն զարգացումը, բռնության կանխարգելումը, շրջակա 

միջավայրի պահպանությունը և այլն: 

1․4Կարողունակությունները որպես հանրակրթության նոր չափորոշչի 

հենասյուներ։ 

Հանրակրթության պետական նոր չափորոշիչի հիմքում ընկած է 

կարողունակությունների վրա հիմնված մոտեցումը: Կրթության բովանդակությունը 

կառուցվում է համաձայն հետևյալ ստորակարգային սխեմայի (տե՛ս գծապատկեր 2-

ը): Չափորոշչով որպես հանրակրթության գերագույն նպատակ սահմանվել է ութ 

առանցքային կարողունակությունների ձևավորումը: Այնուհետև ձևակերպվել են 

Գիտելիքներ և քննադատական ընկալում 

18) Ինքնաճանաչողություն և ինքնաքննադատական ընկալում 

19) Լեզվի և հաղորդակցման միջոցների իմացություն և քննադատական ընկալում 

20) Գիտելիքներ և աշխարհի քննադատական ընկալում. քաղաքականություն, 

իրավունք, մարդու իրավունքներ, մշակույթներ, կրոն, պատմություն, լրատ-

վամիջոցներ, տնտեսություն, շրջակա միջավայր, կայուն զարգացում: 

դպրոցի  տարբեր աստիճանների շրջանավարտի ուսումնառության ակնկալվող 

վերջնարդյունքները: Դրանք այն վերջնարդյունքներն են, որոնք կոչված են 

ձևավորելու առանցքային կարողունակությունները: Որպեսզի այդ 

վերջնարդյունքները հասանելի լինեն, ձևակերպվել են կրթության բովանդակային 

դաշտը տրոհող յոթ ուսումնական բնագավառները, այդ բնագավառները 

ներկայացնող առարկայացանկերի ձևավորման սկզբունքները, որոնց հիման վրա 

ներկայացվել է հենքային ուսումնական պլանը, որը ներառում է տարբեր 

ուսումնական բնագավառներին հատկացվող ժամաքանակների տոկոսային 

համամասնությունը:  

 

ԱՎԱՆԴԱԿԱՆ ԵՎ ԿՈՄՊԵՏԵՆՑԻԱՆԵՐԻ ՁԵՎԱՎՈՐՄԱՆՆ ՈՒՂՂՎԱԾ 

ԴԱՍԵՐԻ ՀԱՄԵՄԱՏՈՒԹՅՈՒՆ 

 

ԱՎԱՆԴԱԿԱՆ ԴԱՍ ԿՈՄՊԵՏԵՆՑԻԱՆԵՐԻ ՁԵՎԱՎՈՐՄԱՆՆ 

ՈՒՂՂՎԱԾ ԴԱՍ 
Ուսումնական նյութը ծավալուն է, հաճախ 

կարևորն ու անկարևորը տարբերակված չեն: 
Ուսումնական նյութը կառուցված է 

առանցքային կոմպետենցիաների և 

գաղափարների շուրջ: 
Ուսումնառության նպատակները ոչ միշտ են 

չափելի և թափանցիկ: 
Ուսումնառության նպատակները չափելի են և 

թափանցիկ սովորողների համար: 
Շեշտը դրվում է գիտելիքների, 

հմտությունների ուսուցման վրա: 
Գիտելիքներից և հմտություններից զատ՝ 

կարևորվում է արժեքներն ու վերաբերմունքը: 
Կարևորվում է ուսումնական առարկաների 

անջատ ուսուցումը: 
Առարկաների ուսուցման միջոցով 

զարգացվում են վերառարկայական այնպիսի 

հմտություններ: 
Առավել կարևորվում է ուսումնական նյութի 

վերարտադրությունը՝ առանց մտածողության 

և գործնական հմտությունների հետ 

կապակցելու: 

Կարևորվում է բովանդկություն խորը 

ընբռնումը և դրա կապակցումը ամբողջ 

կյանքի համար անհրաժեշտ հմտությունների 

հետ: 
Հիմնականում օգտագործվում է միավորային 

գնահատումը: Այն օգտագործվում է 

սովորողներին դասդասելու համար: 

Շեշտը դրվում է ձևավորող գնահատման վրա: 

Գնահատականն օգտագործվում է սովորող-

ների առաջադիմությունը չափելու համար: 

Կրթության բովանդակության կառուցման ստորակարգային սխեման 

 

Գծապատկեր 2. Կրթության բովանդակության կառուցման ստորակարգային սխեման 

 

 

Գլուխ 2․ Սովորողի  ստեղծագործական  ունակությունների  

զարգացումը ֆիզիկա առարկաների դասավանդման ընթացքում 

        Վերջին տասնամյակներում գիտությունն ու տեխնոլոգիաներն աննախադեպ 

առաջընթաց են գրանցել: Դեռ ոչ վաղ անցյալում մարդն արդեն հասցրել էր լինել 

տիեզերքում, թափանցել ատոմի մեջ, փոխել անեզր ջրերի ընթացքն ու սովորել 

կառավարել բնության երևույթները: Իսկ ահա վերջին տասնամյակներում գիտության 

ու տեխնոլոգիաների զարգացումն իսկական տեխնոլոգիական հեղափոխություն 

կերելի է համարել` հաշվի առնելով մարդկության պատմության զարգացումը: 

Նորագույն տեխնոլոգիաների շնորհիվ հնարավոր է դարձել էլեկտրամագնիսական 

ալիքների շնորհիվ փոխանցել ինֆորմացիա, պատկերներ, հաղորդակցվել մեծ 

հեռավորությունների վրա: Եվ այս ամենը մարդու գիտելիքի, երևակայության, 

նախաձեռնողականության ու ստեղծարար մտքի արդյունքն է: 

           Նոր ժամանակներն իրենց հետ բերել են նոր զարգացումներ, նոր 

մարտահրավերներու նոր հիմնախնդիրներ: Այս համատեքստում, ինչպես արդեն նշել 

էինք, արդիականացման փուլում է նաև կրթական համակարգը: Գերխնդիր է դարձել 

այն հարցադրումը, թե ի՞նչ եղանակներով ու մեթոդներով է հնարավոր զարգացնել 

սովորողի տեղեկատվական գործունեությունը, ձևավորել հետաքրքրություն 

կրթության նկատմամբ և ի վերջո ինչպե՞ս է հնարավոր համակարգել սովորողների 

ողջ ներուժը տեղեկատվությունների հավաքագրման, յուրացման և կիրառման 

համար: 

            Կա կարծրատիպ, որ բնագիտական առարկաները բավականին 

դժվարընկալելի, դժվար յուրացվող գիտություն է: Այս առումով ուսուցիչները 

բախվում են լրջագույն խնդիրների, որոնցից ամենակարևորը սովորողի մոտ 

հոտաքրքրության բարձրացումն է առարկայի նկատմամբ և մոտիվացիան: 

Այնուամենայնիվ, կարծում ենք, որ ժամանակակից ուսուցման մեթոդներն ու 

եղանակները, ՏՀՏ գործիքների ներդրմամբ իրականացված դասերը, ոչ ստանդարտ 

դասերը կարող են հանդիսանալ այն գրավականը, որը սովորողի մոտ կմեծացնի 

հետաքրքրությունը առարկայի հանդեպ: Բնագիտական առարկաները սովորողներին 

տալիս են կենսագուծունեության համար անհրաժեշտ շատ կարողություններ ու 

հմտություններ: բնագիտական առարկաների ուսումնասիրությունը թույլ է տալիս 

բացահայտել աշխարհը, մարդկանց, երևույթները նորովի, ուստի սովորողը 

հնարավորություն են ունենում ուսումնասիրության ընթացքում զարգացնել նաև 

ստեղծագործական ունակություններ: Իհարկե, շատ բան կախված է նաև ուսուցչից: 

          

 

 

         Բնագիտական առարկաների դասաժամերին, աշակերտները հնարավորություն 

են ստանում հասկանալ բնության ընդհանուր օրենքների բացահայտումը, դրանց 

միջոցով բնության մեջ տեղի ունեցող երևույթների բացատրումն ու մարդկությանը 

ծառայեցնելը: Այս գաղափարը նույնպես հարկավոր է հասանելի դարձնել սովորողին: 

Նոր թեմայի ուսուցումը որևէ հետաքրքիր փորձով զուգակցելը սովորողի համար 

ավելի ընկալելի կարող է դարձնել բնագիտական առարկաների զարմանահրաշ 

աշխարհը: Փորձի հաջողման կամ ձախողման ընթացքում սովորողը ավելի կոգևորվի, 

կսկսի որոնել այլ եղանակներ, իսկ արդյունքում կստացվի, որ նա աշխատանքին 

մոտենում է ստեղծագործաբար: 

              Յուրաքանչյուր մարդու մեջ կա անբացատրելի հետաքրքրություն և դրական 

վերաբերմունք դեպի անսովորը: Օրինակ պատահաբար արված 

հայտնագործությունների թեման, ինչպիսիք են` օրինակ, լողացող մարմինների 

օրենքը, ռենտգենյան ճառագայթների բացահայտումը, ռադիոակտիվությունը, ատոմի 

կառուցվածքը, շղթայական ռեակցիաները, կարող են մեծ հետաքրքրություն 

առաջացնել հետազոտող ու պրպտող սովորողների մոտ: Բացառված չէ, որ թեման 

այնքան հետաքրքրի նրանց, որ արդեն տանը փորձեն ինքնուրույն հետազոտել ու 

տեղեկատվություն հավաքել: Ստացվում է, որ ուսուցիչը ճիշտ ուղու վրա է, 

մոտիվացիան ստացվել է: 

              Սովորողների հետաքրքրությունը խթանելու նպատակով կարելի է նյութի 

հիմնական կարևոր հասկացությունները կամ վերնագիրը խառնած 

հաջորդականությամբ առաջարկել: Դասը սկսելուց առաջ առաջարկել սովորողներին 

համադրել դրանք ու ստանալ վերնագիրը կամ գլխավոր միտքը: Հաջորդիվ կարելի է 

առաջարկել նաև ստացածը կարդալով գուշակել` ինչի մասին է դասը, կարծիքները 

լսել և առաջարկել ուսումնասիրել բուն դասանյութն ու ընդհանրություններ կամ 

տարբերություններ գտնել գուշակածի ու դասանյութի միջև: Նմանօրինակ հնարները 

մեծապես խթանում են սովորողների երևակայությունը, ստիպում մտածել, 

նմանություններ ու տարբերություններ գտնել, զանազանել առաջնայինն ու 

երկրորդականը: Արդյունքում` դասն անցնում է հետաքրքիր, իսկ ուսուցիչը հասնում է 

իր վերջնարդյունքին: 

                Բնագիտական առարկաների դասաժամին բավականին արդյունավետ 

կարելի է դիտարկել ինտերակտիվ մեթոդների կիրառումը: Ինտերակտիվ ուսուցման 

ժամանակ դասավանդողն առաջատար դերում չէ. նրա դերը կրթական 

գործունեությունը դեպի դասի նպատակի իրականացում ուղղորդելն է։ Հետևաբար, 

ինտերակտիվ դասերի հիմնական բաղադրիչներն են ինտերակտիվ վարժությունները 

և առաջադրանքները, որոնք կատարվում են սովորողների կողմից։ 

 

Դասի օրինակ Ֆիզիկայից՝ կարողունակությունների ձևավորմանն ուղղված դասի 

տարբեր տարրերի կիրառմամբ 

 Ուսուցիչ` Լ. Ասլանյան 

 Դասարան՝ 7-րդ 

 Թեման՝ «Ճախարակ, թեք հարթություն» 

 Դասի կահավորանքը` Շարժական և անշարժ ճախարակներ, թեք հարթություն, 

ուժաչափ, բեռների հավաքածու 

 Դասի տիպը՝ նոր նյութի ուսումնառության դաս 

 Դասի նպատակները`  

  1.Ամրապնդել պարզ մեխանիզմների մասին գիտելիքները, ներմուծել ճախարակ և 

թեք հարթություն հասկացությունները, ձևավորել դրանց աշխատանքի սկզբունքը 

բացատրելու և կիրառելու կարողություններ: 

  2.Զարգացնել սովորողների իմացական հետաքրքրությունները, թիմում 

արդյունավետ աշխատելու և համագործակցելու կարողությունները: 

  Ձևավորել նրանց մեջ իքնուրույն գործելու, նախաձեռնողի դերում հանդես գալու, 

աշխատանքին ստեղծագործաբար մոտենալու կարողունկություններ; 

  Ուսուցման մեթոդներ` զրույց, մտագրոհ, ցուցադրում, դիտում, աշխատանք տեքստի 

հետ: 

  Դասի ընթացքը` ուսուցչի կողմից սովորողների հետաքրքրությունը շարժելու 

համար առաջարկվում է հետևյալ խնդիրը` ինչպես կարելի է վառելանյութով լի 

տակառը բարձրացնել բեռնատար ավտոմեքենայի թափքին: Լսելով սովորողներին` 

ուսուցիչը նշում է, որ առաջադրված հարցի պատասխանը նրանք կստանան դասի 

թեման ուսումնասիրելու արդյունքում:  

  Դասարանը բաժանում է երեք խմբի` առաջին խմբին հանձնարարում է 

ուսումնասիրել դասագրքի §29-ի անշարժ ճախարակին վերաբերող նյութը, կատարել 

գրանցումներ: Երկրորդ խումբը նույն սկզբունքով ուսումնասիրում է շարժական 

ճախարակին վերաբերող նյութը, երրորդ խումբը` թեք հարթությանը վերաբրող 

նյութը: Աշխատանքի ընթացքում ուսուցիչն ուղղորդում, օժանդակում է խմբերին, 

պատասխանում է նրանց հարցերին, հետևում է, որ աշխատանքին ակտիվ 

մասնակցեն խմբի բոլոր անդամները: 

  Ամփոփելով դասի այս փուլը` ցուցադրում է անշարժ և շարժական ճախարակների, 

թեք հարթության աշխատանքը, բացատրում է դրանց տարբերությունը:  

   Սովորողներին տրվում են հետևյալ հարցերը` ինչ առավելություններ ունի խմբային 

աշխատանքը, ինչ դժվարությունների հանդիպեցին նրանք: 

   Տնային աշխատանքի հանձնարարում: Խնդիրների լուծում: 

   Եզրակացություն 

   Հղում անելով վերը թվարկած դասի նպատակներին` կաորող ենք կատարել հետևյալ 

արձանագրումները. 

   Աշակերտների մոտ ձևավորվեց սովորել սովորելու կարողունակություն: Նրանց մեջ 

ձևավորվեց միասնական աշխատելու, համագործակցելու հմտություններ: Ինքնուրույն 

աշխատանքի ժամանակ սովորողները սովորեցին աշխատանքին՝ նախաձեռնողական 

ստեղծագործաբար մոտենալ: Նրանք ընկալում են բնագիտական մտածողության և 

աշխատանքի, ինչպես նաև տեխնիկական առաջընթացի միջև եղած փոխադարձ կապը: 

Օգտագործում են մաթեմատիկական մտածողություն, ուժի մեջ շահման մասին 

պատկերացում կազմելու համար: Աշխատանքի ընթացքում սովորողները հասկացան, թե 

որքան կարևոր է ուշադրությունը դասի ժամանակ գիտելիքը մտապահելու և ամրակայելու 

առումով: 

                              ԵԶՐԱԿԱՑՈՒԹՅՈՒՆ 

     Այսպիսով, սույն թեմայի ուսումնասիրության արդյունքում կատարցինք մի շարք 

եզրահանգումներ, որոնք կներկայացնենք ստորև: 

    Ուսուցիչը ուսումնադաստիարակչական գործունեության բնագավառում պետք է 

կարողանա. 

    իրականացնել ուսուցման գործընթացը` համապատասխան նոր կրթական 

չափորոշիչներին և ծրագրին, 

    ուսուցման շրջանակներում կիրառել ուսուցման ժամանակակից եղանակները, 

մեթոդները և միջոցները 

    անհատական կամ տարբերակված մոտեցմամբ սովողների մեջ արթնացնել սեր ու 

հետաքրքրություն ֆիզիկայի նկատմամբ 

    սովորողների մեջ ձևավորել հոգեկան, բարոյական արժեքներ 

    սովորողների մեջ խրախուսել ինքնուրույն գործելու, ստեղծված իրավիճակներում 

ելքեր գտնելու կարողությունը 

    ոգևորել և զարգացնել սովորողի նախաձեռնողական քայլերն ու ստեղծագործական 

ունակությունները առարկայի ուսուցման շրջանակներում 

    Աներկբա է, որ այս հետազոտության ընթացքում ձեռք բերած գիտելիքները 

հետայսու արդյունավետ կերպով կկիրառենք մեր նանկավարժական գործունեության 

ընթացքում՝ նպատակ ունենալով սովորողների մեջ ձևավորել ինքնուրույնություն, 

նախաձեռնողականություն և ստեղծագործական հմտություններ ֆիզիկայի 

դասավանդման շրջանակներում։ 

                              Առաջարկություններ 

 

  Սովորողների մոտ առարկայի հանդեպ հետաքրքրության ու մոտիվացիայի 

բարձրացման համար կարելի է հաճախակի ներգրավել նրանց գիտահետազոտական 

բնույթի աշխատանքների կատարման մեջ; 

  Կառավարության մակարդակով ֆիզիկայի ուսուցիչներին ավելի հաճախ 

տրամադրել ուսումնամեթոդական և ուսումնամանկավարժական ձեռնարկներ; 

  Ապահովել դասարանի կահավորանքը, արդիականացնել դիդակտիկ նյութերի ու 

զննական պարագաների պաշարը; 

  Ուսուցիչների ու շահագրգրիռ սովորողների համար պարբերաբար կազմակերպել 

բնագիտական ուղղվածության գիտաժողովներ, ամառային ճամբարներ: 

 

 

 

 

 

 

 

 

  

 

 

 

 

 

 

 

 

 

 



19 
 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

  1.Ս. Արզումանյան, Հոգեբանություն, Երևան, 2003: 

  2.Հանրակրթության պետական չափորոշիչ, Երևան-2020 

  3.Առարկայի չափորոշիչ և օրինակելի ծրագիր: Դասավանդման մեթոդներ: 

Գնահատում, Երևան-2020 

  4. www.arlis.am 

  5. library.fes.de 

 


	1․3Կարողունակությունների ձևավորման մեթոդական երաշխավորություններ։․․․․․11
	1․3Կարողունակությունների ձևավորման մեթոդական երաշխավորություններ։
	ԵԶՐԱԿԱՑՈՒԹՅՈՒՆ
	Առաջարկություններ

